
na 

Aŋpétu waŋ él, hokšíla waŋ 

Danny ečíyapi kiŋ lé eháŋni 

owápazo thípi ektá í. Takú 

thimá yuhápi kiŋ waŋyáŋka 

čhíŋ čhaŋkhé.

-



Na thimáhel táku khilí glí 

óta waŋyáŋke: ikče 

wičhaša, 

na matȟó, 

na čhaȟ'óthila...

Na mázawakȟáŋ, 

na míwakȟaŋ, 

naháŋ...

UŊKČÉǦILA!

Danny líla uŋkčéǧila 

waštéwičhawalake. 

"Ešá waŋží bluhá ni" 

ečhíŋ s'a.



"Lená itéšniyaŋ ni uŋpí kiŋ 

wašté tkȟá," eíč'iye.  

"Héčha waŋží kičhí 

waškáta owákihi háŋtaŋš, 

hé áta khilí kta kȟá!"

Yuŋkȟáŋ, kȟaŋyéla, táku 

hótȟaŋiŋ na heyé, "Miš-eyá 

héčhel iblúkčaŋ." 

Danny hakikta na heyé,

"Itéšniyaŋ?"



Uŋkčéǧila kiŋ "Hau," 

eyá ayupte.

Čha Danny leyé, 

"Oháŋ, čha tak 

tokȟuŋk'uŋ kta he?"

Uŋkčéǧila heye, 

"Akáŋmayanaŋka 

oyákihi uŋ."

Na pȟá tȟahú kȟó 

yuhúkhul gluzé, héčhel 

Danny akáŋ 

iyeíč'iya okíhi.



Danny heyé, "Hókahé!"

Wáŋčag tuwé k'éyaš 

awíčhayutapi. Čhaŋksáyuha waŋ 

tóhaŋni uŋkčéǧila waŋží naíle šá 

waŋ ektá inážiŋ čha waŋyáŋke 

šni keyé.



Uŋkčéǧila kiŋ líla 

háŋska čhaŋkhé 

Danny haíyotke 

kiŋ lená pawáŋkal 

kíčiyuze s'a.

"Waktá yo!" ekíye.

Yuŋkȟáŋ šúŋka waŋ wičhápȟapȟa. 

Danny uŋkčéǧila kiŋ hekíye, 

"Tókhinaš iyéčhiŋkiŋyaŋka tȟáŋka 

heníčha kéčhiŋ." 

Na heháŋl, "Akȟó iyáya yo. 

Lé iyéčhiŋkiŋyaŋke héčha šni.

Éyaš uŋkčéǧila k'uŋ heyé, 

"Iyéčhiŋkiŋyaŋka iyéčhel 

howátȟuŋ owákihi: honk 

honk.

Yuŋkȟáŋ heyé, 

"Waŋ íŋyaŋ kiŋ hená líla 

tȟaŋkíŋkiŋyaŋ." 

Danny iȟá na heyé, 

"Waŋ eyá, hená 

íŋyaŋ héčha šni. 

Hená thípi tȟaŋkíŋkiŋyaŋ héčha.

Uŋkčéǧila uŋ heháŋl leyé, 

"Na waáli awáštewalake!" 

Danny heyé, 

"Hiyá gličú wo!"



Oyáte húŋȟ čhaŋkú 

aglágla oyáte itȟókšu 

kiŋ apȟé nážiŋpi. 

Uŋkčéǧila kiŋ hiyáyiŋ 

na ée siŋté kiŋ 

akáŋ nážiŋ iyáyapi.

Uŋkčéǧila kiŋ líla waktáya 

máni, héčhel thípi naíŋš 

mas'óphiye eyá hé kiŋ hená 

siŋté háŋske uŋ kaúŋkiŋ 

kte šni. 



Oyáte kiŋ hewičhákiye: 

"Čhaŋkú kiŋ uŋmá 

ečhíyataŋhaŋ ilálapi 

yačhíŋpi háŋtaŋ, 

čhaŋkȟáhu akáŋl máni 

po," eyé.

Wíŋyaŋ kiŋ lé oyúspiŋ 

na napógna tȟokšú čha 

"Líla philámayaye," eyé.



Yuŋkȟáŋ nuphíŋ otȟúŋwahe 

él enánakiya ománipi, 

na imáǧaǧaič'iyapi. 

"Líla tȟéhaŋ léčheȟčiŋ 

tókčhiŋčhiŋyaŋ omáwani 

šni uŋ," uŋkčéǧila kiŋ eyé.

Iyótaŋš 

tȟab'ápȟapi 

oškáte waŋ ektá 

inážiŋpi. 

"Kakȟápa yo!" 

eyápi na akíš'api.

Heháŋl wakpá waŋ ektá 

ípi na Danny heyé, 

"Ešá watá waŋží uŋyúha šni." 

Uŋkčéǧila uŋ ayúptiŋ na heyé, 

"Héčha waŋží uŋyúha 

šni kiŋ tókȟa šni - nuŋwáŋpi 

uŋmáspe uŋ!"

Watá itȟáŋčhaŋ kiŋ 

hená awičhápahotȟuŋpi 

na iyé héktakiya 

"Toot toot" eyá 

wičhákipaŋpi.

Yuŋkȟáŋ uŋkčéǧila kiŋ pȟeží 

eyá líla tȟotȟó čha waŋyáŋkiŋ 

na leyé, 

"Héčha líla tȟéhaŋ 

wáte šni uŋ. 

Waná oláb'mič'iyiŋ kte!" Ho 

éyaš Danny wasábglepi waŋ 

kipázo na kiyáwa: 

"Pȟeží kiŋ lé ayštaŋ po" eyé.

Čha ée ásaŋpi čháǧa opȟétȟuŋpi.



Yuŋkȟáŋ wóiyukčaŋ waŋ 

Danny él hí: "Wamákȟaškaŋ okáške 

ektá uŋyíŋ na wamákȟaškaŋ kiŋ 

waŋwíčhuŋyaŋka héči," eyé.

Tuwé kiŋ iyúha 

uŋkčéǧila kiŋ le 

waŋyáŋkapi kte ȟčíŋ čha 

enanataŋhaŋ iglóhipi.



Tuwéni igmú 

tȟáŋka kiŋ él 

éwičhatuŋwaŋ-he 

šni.

Tuwéni phuté 

wókič'u kiŋ 

awíčhayuta-he šni.



Tuwéni šúŋka 

wičháša kiŋ él 

ewičháwačhiŋ 

šni.

Naíŋš tȟahú háŋska 

naíŋš mnikhúkhuše naíŋš 

mniwáŋča šúŋka hená - 

waná tókȟawičhakhiyapi 

šni s'eléčheča.

Wamákȟaškaŋ okáške 

itȟáŋčhaŋ kiŋ hinápȟiŋ 

na leya wičhákipaŋ: 

"Letáŋhaŋ ilálapi šni. 

Tuwéni wamákȟaškaŋ 

uŋmá kiŋ él éwičhatuŋwe 

šni yelo!"

Čha Danny heyé, 

"Čha kȟoláwičhawaye 

kiŋ owíčhuŋle héči." 

"Tó," uŋkčéǧila kiŋ 

eyé.

Čha iyéwicȟayapi. 

Líla iníhaŋnpi. 

"Danny uŋkčéǧila waŋ 

akáŋyaŋke!" eyápi. 

"Uŋgnáš úŋkiš-eyá 

akáŋyaŋ-uŋkhíyapi kte 

séče!"

Čha iyúŋǧapi, na 

uŋkčéǧila kiŋ 

iyówiŋwičhakhiye. 

Danny hewičhákiye, 

"Kaskíta yús yaŋká po!"

Čha uŋkčéǧila kiŋ 

iŋyáŋgič'ičhiyiŋ na 

hoáglagla 

okáwiŋȟwiŋȟya ye.

Wakȟáŋyeža kiŋ líla 

oíyokiphi lapi.

Watóhaŋl yuŋkȟáŋ 

uŋkčéǧila kiŋ štuštéič'iye. 

Čha wakȟáŋyeža kiŋ 

Danny kȟápi na leyápi, 

"Wóimaǧaǧa etáŋ 

uŋspéyakhiye háŋtaŋ!"

Čha Danny napé 

yuzápi uŋspékhiye. 

Na wakȟáŋyeža kiŋ 

"Ičáptaŋptaŋ kič'úŋ 

okíhi he? eyápi.



Unkčéǧila kiŋ heyá 

awíčhayupte: "Hé tókȟa šni." 

Na ečhúŋ. 

Danny thezi kiŋ 

pawíŋtiŋ na heyé, 

"Líla waslólye uŋ."

Yuŋkȟáŋ wakȟáŋyeža kiŋ 

"Ináȟmekičhičhiyapi 

uŋškátapi kte!" eyápi. Čha 

uŋkčéǧila heyé, " Hé 

tókheškhe škátapi he?" 

Danny heyé, 

"Uŋkináȟmapi na niyé 

iyéuŋyayapi kte héčha."

Čha ištá agláȟpiŋ na 

wayáwa.

Wakȟáŋyeža kiŋ 

našlóg iyáyapi 

naháŋ tuktéktel 

ináȟmapi.



Uŋkčéǧila kiŋ ohítiya 

owíčhale éyaš tuwéni 

iyéya okíhi šni. 

Óhaŋketa "Íyawečhuŋni yelo," 

eyé.

Waná wakȟáŋyeža kiŋ 

íŋš heháŋtupi. 

Iyúha ištógmuzapi na 

wíyawapi.



Uŋkčéǧila kiŋ thípi 

waŋ ilázata ináȟme 

éyaš wakȟáŋyeža kiŋ 

iyéyapi.

Brush y,ur

teeth every

da.�. 

Heháŋl wasábglepi 

waŋ aínab ináȟme 

éyaš wakȟáŋyeža 

kiŋ akhé iyéyapi.



Yuŋkȟáŋ wígli ognáke 

tȟáŋka waŋ aísiŋyaŋ 

ináȟma uŋkȟáŋ 

wakȟáŋyeža kiŋ akhé 

tókȟašniyaŋ iyéyapi. 

"Lé šeháŋ tuktétu čha 

ináwaȟmiŋ kte ka?" íšiŋkčhiŋ 

eyé. Čha Danny wakȟáŋyeža 

uŋmá kiŋ hewičhákiye, 

"Ugnáš iyéuŋyaŋpi 

uŋkókihipi šni uŋkúŋzapi 

héči," eyé.



Čha héčhuŋpi. Uŋkčéǧila kiŋ 

taŋyékel ináhme šni éyaš 

"Tuktél ináȟma-haŋ he?" naíŋš 

"Tókhi iyáya he? naíŋš 

"Áta tókháȟ'aŋ" eyáya olé kúŋzapi. 

Haŋkeya "Iyénauŋyaŋpi uŋ," eyápi.

Čha uŋkčéǧila kiŋ heyé, "Leé nawážiŋ!"



Wakȟáŋyeža kiŋ 

akís'api na leyápi, 

"Uŋkčéǧila kiŋ óhiye! 

Taŋyaŋ uŋgnáyaŋpi. 

Atáš iyéuŋyaŋpi 

uŋkókihipi

"Uŋkčéǧila éyahahe!" 

eyápi. "Éyahahe!"



Yuŋkȟáŋ tȟéhaŋ ayá 

čha wakȟáŋyeža kiŋ 

thípi kiŋ ečhétkitkiya 

khiglápi. Waná Danny 

uŋkčéǧila kičhí išnála 

iháŋpi.

Uŋkčéǧila kiŋ heyé, 

"Eyá tókša akhé, kȟolá." 

Danny leyé, "wathí ektá 

níš-eyá yathí šni. 

Líla oíyokiphi uŋyúha 

uŋkókihi!" "Hiyá, eyé, "Lé 

tókhel okíhika oíyokiphi, 

éyaš waná eháŋni owápazo 

thípi ektá wagníŋ kte 

héčha. Hél 

wačhíŋmayaŋpi." čha 

Danny "Oháŋ," eyé. 

"Tókša akhé waŋčhíyaŋkiŋ 

kte, kȟolá."

Toháŋyaŋ siŋté kiŋ é 

kayéš tȟaŋíŋ šni heháŋyaŋ 

Danny ayúl khuwá.

Na iglúhomni 

na išnála 

thiyátakiya glé Na iyúkčaŋ: "Éšeš wathí ektá kiphí 

kte šni kȟá, éyaš líla aŋpétu wašté 

waŋ uŋyúhapi."

"Oh, well," thought Danny, 

"we don't have room 

for a pet that size, anyway. 

But we did have 

a wonderful day." 

